
LEMBAGA PENILAIAN DAN PEPERIKSAAN ISLAM
PEPERIKSAAN BERSAMA PENDIDIKAN AGAMA

MENENGAH 4 TAHUN 2009 

AKHLAK ISLAMIAH
Tarikh:  Sabtu, 12 Disember 2009  



                    Masa:  2 jam 
_____________________________________________________________________

ARAHAN   KEPADA   PARA   CALON

	1. Kertas soalan ini mengandungi 13 muka surat (tidak termasuk muka depan) dan empat bahagian: A, B, C dan D.  Semua soalan perlu dijawab. 
2. Bahagian A mengandungi 25 soalan objektif.

3. Bahagian B mengandungi 25 soalan isi tempat kosong.
4. Bahagian C mengandungi 3 soalan respons terhad.

5. Bahagian D mengandungi 2 soalan esei.

6. Semua jawapan mesti ditulis di dalam kertas soalan ini.
	
	MARKAH

	
	
	A
	25
	

	
	
	B
	25
	

	
	
	C
	30
	

	
	
	D
	20
	

	
	
	
	100
	

	
	
	Tanda Tangan

Pemeriksa

__________________

Kod Pemeriksa:




	NAMA MADRASAH
	
	KOD
	

	NAMA CALON
	
	INDEKS
	


	PERINGATAN:  Pastikan bahawa kamu telah mengisi nama madrasah, nombor kod madrasah, nama dan nombor indeks kamu pada kertas jawapan ini.


Bahagian A (25 markah)
Bagi setiap soalan di bawah ini, pilih jawapan yang betul dan tuliskan abjad A, B, C, atau D dalam kurungan yang disediakan.

	1.
	Nabi Muhammad s.a.w. diutuskan untuk menyempurnakan akhlak yang baik.  Akhlak dari sudut bahasa ialah ____________.

	
	
	
	

	
	A.
	budi pekerti
	

	
	B.
	tujuan hidup
	

	
	C.
	adat kebiasaan
	

	
	D.
	kepercayaan di hati
	(         )

	
	
	
	

	2.
	Manusia tidak akan bahagia melainkan dia memenuhi keperluan dua unsur utama dalam dirinya.  Dua unsur tersebut adalah ___________.

	
	
	
	

	
	A.
	hati dan akal
	

	
	B.
	tanah dan air 
	

	
	C.
	roh dan jasad
	

	
	D.
	nafsu dan intelek
	(         )

	
	
	
	

	3.
	Ahmad melakukan solat dengan penuh khusyuk dan tawaduk sama ada di dalam rumah atau di masjid kerana dia ____________.

	
	
	
	

	
	A.
	sedang berbicara dengan Allah s.w.t.
	

	
	B.
	tahu itulah cara mendapat kasih sayang keluarganya 
	

	
	C.
	ingin mendapat kepercayaan teman-teman sekerjanya
	

	
	D.
	sedar ibu bapanya yang sudah meninggal, melihat perbuatannya
	(         )

	
	
	
	

	4.
	Salim yang baru sahaja selesai menjalani perkhidmatan negara, belum mampu untuk berumahtangga.  Dia ingin mengikut pesan Nabi Muhammad s.a.w. iaitu  ____________ bagi melindungi dirinya dari maksiat. 

	
	
	
	

	
	A.
	rajin menuntut ilmu 
	

	
	B.
	banyak melakukan puasa sunat
	

	
	C.
	menghafal keseluruhan al-Quran 
	

	
	D.
	melakukan kerja-kerja kemasyarakatan
	(         )

	
	
	
	

	5.
	Menurut sebuah hadis, kita dapat memahami bahawa mempunyai hati yang sihat sangat penting.  Oleh itu, untuk menghindari dari penyakit hati, Faridah ____________.

	
	
	
	

	
	A.
	mempelajari seni tulisan khat al-Quran
	

	
	B.
	menghayati seni melagukan bacaan al-Quran
	

	
	C.
	membaca al-Quran dan memahami maknanya
	

	
	D.
	menggantung ayat-ayat al-Quran di dalam rumah
	(         )

	
	
	
	

	6.
	Setiap kali dimarahi ibu dan ayahnya tentang sikapnya yang suka berlengah-lengah, Faris akan melakukan muhasabah diri iaitu ____________.

	
	
	
	

	
	A.
	melupakan kata-kata ibu bapanya yang menyakitkan hatinya
	

	
	B.
	mengingat kembali segala amal kebaikan yang telah dia lakukan
	

	
	C.
	meneliti, menilai dan merenung tingkah laku diri untuk diperbaiki
	

	
	D.
	mendiamkan diri dan menunggu masa untuk menafikan dakwaan-dakwaan mereka
	(         )

	
	
	
	

	7.
	Dalam menghadapi kehidupan zaman moden ini dengan kecanggihan teknologi menerusi internet, seorang Muslim haruslah sentiasa mengambil sikap terbuka dan bersedia ____________.

	
	
	
	

	
	A.
	menerima dengan reda segala pembaharuan
	

	
	B.
	menerima pembaharuan yang sesuai dengan Islam
	

	
	C.
	meninggalkan nilai-nilai ketimuran dan mengambil apa saja dari Barat
	

	
	D.
	meninggalkan amalan tradisi Islam yang berunsurkan kebudayaan Arab
	(         )

	
	
	
	

	8.
	Jamal sentiasa beristighfar setiap kali dia melakukan dosa kecil seperti bersangka buruk apabila melihat tingkah-laku teman-temannya kerana dia tidak mahu ____________.

	
	
	
	

	
	A.
	dianggap sebagai orang musyrik
	

	
	B.
	mengingati kesalahannya yang lalu
	

	
	C.
	dosanya itu berkekalan hingga ke akhirat
	

	
	D.
	dicap oleh manusia sebagai orang yang sengaja melakukan dosa
	(         )

	
	
	
	

	9.
	Kita mestilah mencontohi akhlak Nabi Muhammad s.a.w. yang ____________ termasuk orang yang bukan Islam.

	
	
	
	

	
	A.
	sentiasa membantu sesiapa sahaja
	

	
	B.
	bersolat jemaah dengan sesiapa sahaja
	

	
	C.
	sentiasa memberi salam kepada sesiapa sahaja
	

	
	D.
	sering beriktikaf di masjid bersama sesiapa sahaja
	(         )

	
	
	
	

	10.
	Setiap kali Firdaus mendirikan solat, dia akan cuba sedaya upaya untuk mencapai ke tahap ihsan iaitu ____________.

	
	

	
	A.
	seolah-olah dia melihat Allah s.w.t.
	

	
	B.
	seolah-olah dia mengasihi Allah s.w.t.
	

	
	C.
	seolah-olah dia dekat dengan Allah s.w.t.
	

	
	D.
	seolah-olah dia telah kembali kepada Allah s.w.t.
	(         )

	
	

	11.
	Fatris mengisi masa lapangnya dengan menghadiri pelbagai majlis ilmu yang dianjurkan di masjid-masjid kerana dia tahu usaha menuntut ilmu itu akan ____________.

	
	
	
	

	
	A.
	melepaskannya dari azab kubur 
	

	
	B.
	menjamin dirinya untuk masuk syurga 
	

	
	C.
	menghindarkannya dari azab api neraka
	

	
	D.
	memudahkan jalannya menuju ke syurga
	(         )

	
	
	
	

	12.
	Dalam memilih kerjaya, umat Islam boleh menjalankan sebarang jenis pekerjaan asalkan ___________.

	
	
	
	

	
	A.
	ia sesuai dengan syariat Islam
	

	
	B.
	majikannya orang yang beragama
	

	
	C.
	jadual waktunya menghormati waktu-waktu solat 
	

	
	D.
	sebahagian besar pekerjanya adalah orang-orang Islam
	(         )

	
	
	
	

	13.
	Abdul Rahman bercita-cita menjadi seorang peniaga yang amanah.  Di akhirat kelak, peniaga yang amanah akan digolongkan bersama-sama para nabi, siddiqin, syuhada dan orang-orang  soleh kerana ___________.

	
	
	
	

	
	A.
	peniaga mampu mengerjakan haji berulang kali
	

	
	B.
	ramai di antara para nabi yang menjadi peniaga
	

	
	C.
	zakat yang dikeluarkan seorang peniaga sangat tinggi nilainya
	

	
	D.
	semasa menjalankan perniagaan, kejujuran seorang peniaga sentiasa diuji*
	(         )

	
	
	
	

	14.
	Hashim bertugas sebagai pemandu kenderaan untuk mengangkut barang-barang keluaran syarikatnya.  Untuk menambah pendapatan bagi menyara hidup keluarganya, dia boleh ____________.

	
	
	
	

	
	A.
	mengorbankan sedikit masa kerjanya untuk melakukan solat Duha
	

	
	B.
	meminta majikannya memberinya peluang melakukan kerja lembur (overtime)
	

	
	C.
	menyewakan kenderaan milik syarikatnya untuk mengambil keuntungan peribadi
	

	
	D.
	menjalankan perniagaan penghantaran barangnya sendiri sambil menjalankan tugas yang diberi syarikatnya
	(         )

	
	
	
	

	15.
	Amalan wajib yang disyariatkan Islam yang menuntut umatnya supaya melaksanakan sifat tolong-menolong ialah perintah mengerjakan ____________.

	
	
	
	

	
	A.
	solat fardu, kerana ia menimbulkan rasa rendah diri 
	

	
	B.
	puasa, kerana orang berpuasa merasai kesusahan orang yang lapar 
	

	
	C.
	zakat, kerana harta milik seseorang yang kaya diagihkan kepada golongan yang memerlukan
	

	
	D.
	haji, kerana terdapat orang-orang Islam berbilang kaum melakukannya bersama-sama
	(         )

	
	
	
	

	16.
	Sabda Nabi Muhammad s.a.w.: “Rebutlah lima perkara sebelum datangnya lima perkara.”  Salah satu daripadanya ialah “waktu kaya sebelum tiba waktu miskin.”  Ini adalah tuntutan agar manusia ____________.

	
	
	
	

	
	A.
	berjimat cermat selalu 
	

	
	B.
	menyimpan harta buat hari tua
	

	
	C.
	menggunakan harta selagi ada untuk beramal
	

	
	D.
	membelanjakan hartanya sebelum ia menjadi hak orang lain
	(         )

	
	
	
	

	17.
	Jamal sering menziarahi kubur arwah neneknya kerana dia tahu umat Islam disunatkan menziarahi kubur agar kita ____________.

	
	
	
	

	
	A.
	dapat meminta doa dari ahli kubur 
	

	
	B.
	tidak gentar menghadapi alam kubur
	

	
	C.
	dapat mengingati mati dan hari kiamat
	

	
	D.
	dapat berhimpun untuk mengeratkan silaturahim
	(         )

	
	
	
	

	18.
	Sebagai seorang Islam, Razman yang baru dibuang kerja perlulah ____________.

	
	
	
	

	
	A.
	berserah pada takdir dan sabar menunggu ekonomi pulih
	

	
	B.
	bersikap tabah dan tidak berputus asa untuk mencari pekerjaan lain
	

	
	C.
	menjalin hubungan dengan adik-beradiknya supaya mudah mendapat bantuan mereka
	

	
	D.
	kuatkan hubungan dengan Allah s.w.t. dengan menghabiskan masanya beriktikaf di masjid
	(         )

	
	
	
	

	19.
	Fatimah menolak pelawaan makciknya untuk menziarahi keramat dan meminta hajat di situ kerana dia tahu perbuatan seperti itu boleh membawa kepada ___________.

	
	
	
	

	
	A.
	nifak iaitu berpura-pura Islam
	

	
	B.
	syirik iaitu mempercayai kuasa lain selain Allah s.w.t.
	

	
	C.
	kefasikan iaitu melakukan dosa kecil secara berterusan
	

	
	D.
	syubhah iaitu sesuatu yang samar-samar halal dan haramnya
	(         )

	
	
	
	

	20.
	Teman baik kamu menagih hutang wang yang dipinjamkan kepada kamu.  Dia memerlukan wang itu untuk membuat tatu.  Tindakan yang wajar kamu ambil ialah ____________.

	
	
	
	

	
	A.
	mengembalikan wangnya dan menasihatinya supaya tidak membuat tatu
	

	
	B.
	tidak mengembalikan wang itu, sebaliknya mendermakannya kepada masjid
	

	
	C.
	mengembalikan wangnya dengan tidak mempedulikan untuk apa wang itu digunakan
	

	
	D.
	tidak mengembalikan wangnya langsung kerana wang itu akan digunakan pada yang haram
	(         )

	
	
	
	

	21.
	Professor Sanusi ialah seorang ilmuan dalam jurusan sains kaji hayat.  Sebagai seorang intelek Islam yang beriman, dia yakin bahawa ilmu bidang sains _____________.

	
	
	
	

	
	A.
	akan mengatasi ilmu wahyu satu hari nanti
	

	
	B.
	sudah sama setanding dan menyamai ilmu wahyu
	

	
	C.
	sudah dapat menonjolkan kekurangan ilmu wahyu
	

	
	D.
	tidak dapat menyaingi ilmu wahyu selama-lamanya
	(         )

	
	
	
	

	22.
	Mati merupakan kiamat kecil bagi setiap insan.  Oleh itu, jika kita menjalankan euthanasia dengan memberi ubat yang menyebabkan seorang pesakit itu mati atas dasar “belas kasihan”, bererti kita akan ____________”.

	
	
	
	

	
	A.
	mengurangkan sakit sakaratul maut dan nazak 
	

	
	B.
	membantunya untuk menghadapi kiamat besar
	

	
	C.
	mempercepatkan tutupnya pintu taubat baginya
	

	
	D.
	meringankan beban dosa-dosanya buat seketika
	(         )

	
	
	
	

	23.
	Encik Hasan prihatin terhadap anaknya, Husain, yang lebih mementingkan hiburan daripada menuntut ilmu. Sebagai bapa yang bertanggungjawab, beliau menasihati anaknya berkaitan hiburan yang dibolehkan dalam Islam dengan kata-kata “____________”.

	
	
	
	

	
	A.
	Kamu perlu mengimbangi hiburan dengan mencari ilmu agar sama rata    
	

	
	B.
	Kamu mesti ada ilmu untuk menghargai hiburan dengan sebaik-baiknya
	

	
	C.
	Kamu boleh hidup dengan sedikit hiburan tetapi tidak dengan sedikit ilmu
	

	
	D.
	Kamu perlu penuhi dadamu dengan ilmu sebelum berhibur sepuas-puasnya
	(         )

	
	
	
	

	24.
	Khairul akan pastikan makanan yang dibeli ada dilekatkan logo halal di produk tersebut kerana dia tahu bahawa membeli dan mengambil makanan atau minuman yang tidak halal boleh ____________.

	
	
	
	

	
	A.
	membuatnya terkeluar dari agama Islam
	

	
	B.
	menyebabkan seseorang itu terjerumus ke dalam neraka
	

	
	C.
	mengakibatkan pembaziran kerana ia cepat rosak dan tidak tahan lama
	

	
	D.
	mengurangkan keberkatan dalam makanan dan minuman tersebut
	(         )

	
	
	
	

	25.
	Rasulullah s.a.w. menganjurkan umat Islam supaya selalu mengingati mati. Di antara faedah mengingati mati ialah ___________.

	
	
	
	

	
	A.
	menjadikan kita merasa lebih berani untuk menghadapi mati
	

	
	B.
	mendorong kita mencari kepuasan hidup lerana hidup hanya sekali
	

	
	C.
	menenangkan fikiran ketika sedih dan menginsafi diri ketika gembira
	

	
	D.
	melupakan dosa-dosa dan mengharapkan kehidupan yang lebih baik di akhirat
	(         )

	
	
	
	


Bahagian B (25 markah)

Bagi setiap soalan di bawah ini, isikan tempat kosong dengan perkataan yang sesuai.

	1.
	Kita digalakkan memiliki akhlak yang mulia kerana ia adalah __________ manusia yang suci. 

	
	

	2.
	Khadijah bertekad untuk menanam sifat ___________ dengan bersedekah untuk menggantikan sifat mazmumah iaitu lokek.

	
	

	3.
	Orang yang _______________ kepada hukum Allah s.w.t. mempunyai ciri seorang mukmin yang takwa. 

	
	

	4.
	Walaupun Aisyah berjaya dipilih sebagai pelajar terbaik di kampusnya, dia tidak pernah rasa bangga kerana dia ingat sabda Nabi s.a.w. bahawa tidak akan masuk syurga bagi orang yang di dalam hatinya ada _____________ walaupun sebesar atom. 

	
	

	5.
	Sahabat Nabi, Abu Bakar r.a. adalah di antara orang yang memiliki nafsu “____________” iaitu nafsu yang tenang dan sentiasa mengharap keredaan Allah s.w.t. 

	
	

	6.
	Taubat yang dilakukan dengan ___________ berserta azam untuk tidak akan mengulangi dosa dinamakan taubat nasuha. 

	
	

	7.
	Sikap Linda yang rajin bekerja lembur tetapi ___________ ibadah solatnya menunjukkan seolah-olah dia mengutamakan hal keduniaan lebih dari perintah Allah s.w.t. 

	
	

	8.
	Aktiviti harian seperti bekerja, belajar ataupun kegiatan sukan akan dikira sebagai ibadah jika ia dilakukan dengan ________ semata-mata untuk mendapat keredaan Allah s.w.t. 

	
	

	9.
	Pak Samad bersyukur menjadi petani kerana beliau tahu walaupun ada  hasil tanamannya yang dimakan binatang, ia tetap akan menjadi ___________ baginya. 

	
	

	10.
	Muslim yang benar-benar beriman kepada Allah s.w.t. tahu bahawa kehidupan di dunia ini tempat berusaha dan beramal bagi ____________ kehidupan di akhirat yang kekal. 

	
	

	11.
	Rahimah reda dengan pemergian ayahnya yang dikasihi kerana dia sedar setiap makhluk yang dijadikan Allah s.w.t. akan __________. 

	
	

	12.
	Pak Fuad berangkat menunaikan haji dengan niat mendapat haji yang mabrur iaitu haji yang diterima Allah s.w.t. dan _____________ semua dosa-dosanya yang telah lalu. 

	
	

	13.
	Menurut sebuah hadis Nabi s.a.w., mukmin yang sempurna __________nya adalah yang paling baik akhlaknya. 

	
	

	14.
	Orang yang bersifat ____________ adalah individu yang dapat meninggalkan segala perkara yang tidak halal serta perkara-perkara yang diragui status halal haramnya. 

	
	

	15.
	Islam menggalakkan pemuda-pemuda yang sudah _________ agar menikah untuk melindungi mata dan anggota dari melakukan dosa. 

	
	

	16.
	Akhlak yang mulia ketika menghadap Allah s.w.t. semasa solat ialah melakukannya dengan ___________ iaitu memberi sepenuh perhatian kepada bacaan dan perbuatan dalam solat itu. 

	
	

	17.
	Hak Muslim terhadap Muslim yang lain ada lima iaitu menjawab ____________nya, menziarahinya ketika sakit dan mendoakannya, memenuhi undangannya dan mengiringi jenazahnya ke kubur. 

	
	

	18.
	Sufiah bertekad untuk menimba ilmu yang bermanfaat bagi umat Islam kerana dia sedar Islam bersifat “hadhariyyah” iaitu _____________ masyarakat Islam. 

	
	

	19.
	Walaupun Firdaus gagal mendapatkan biasiswa untuk melanjutkan pelajarannya, dia reda dan bersyukur di atas nikmat lain yang Allah s.w.t. berikan padanya.  Dia sedar bahawa kegagalan ini merupakan satu ___________ dari Allah s.w.t. 

	
	

	20.
	Fikri berhati-hati apabila memilih jenis-jenis hiburan kerana dia sedar hiburan yang melalaikan seseorang dari mengingati Allah s.w.t. boleh membawanya untuk melakukan __________.

	
	

	21.
	Danial merupakan seorang pekerja yang cekap dalam mengendalikan mesin yang sangat canggih tetapi dia perlu juga _____________ kepada Allah s.w.t. kerana Allah s.w.t. yang menentukan segalanya. 

	
	

	22.
	Imran seorang Muslim yang sentiasa mempratikkan ajaran Islam secara keseluruhan iaitu dari segi ___________, ibadah dan juga akhlak. 

	
	

	23.
	Orang __________ akan dimasukkan ke dalam bahagian neraka yang paling bawah dan dahsyat kerana mereka banyak menyebabkan kerosakan yang mana salah satunya ialah  persengketaan di kalangan umat Islam. 

	
	

	24.
	Ustazah Salimah menasihatkan para pelajar agar meninggalkan tabiat _____________ iaitu menyebut-nyebut keburukan orang lain di luar pengetahuannya kerana tabiat ini berdosa. 

	
	

	25.
	Menurut sebuah hadis Rasulullah s.a.w., orang yang mengikut hawa nafsunya dan berangan-angan terhadap Allah s.w.t. adalah orang yang _____________ akalnya.


Bahagian C (30 markah)

Jawab semua soalan berikut.  Tuliskan jawapan kamu di ruang yang disediakan.

	1.
	Allah s.w.t. berfirman: “Wahai orang-orang yang beriman, makanlah dari apa-apa yang baik yang telah Kami kurniakan kepadamu.” (Surah al-Baqarah, ayat 172)
Agama Islam mewajibkan pengikutnya memilih makanan yang halal dan meninggalkan makanan yang haram.  Agama Islam juga menganjurkan pengikutnya memilih makanan yang berkhasiat lagi bersih.


	
	(a)
	Salah satu minuman yang diharamkan dalam Islam ialah arak.  Jelaskan tiga kesan negatif apabila seseorang itu meminum arak.

	
	

	
	

	
	

	
	

	
	

	
	

	
	
	[6 markah]

	
	
	

	
	(b)
	Berikan dua cara bagaimana seorang Muslim mengawal nafsunya ketika dihidangkan dengan pelbagai makanan yang lazat di dalam satu jamuan.

	
	

	
	

	
	

	
	

	
	
	[4 markah]


	2.
	Manusia adalah ciptaan Allah s.w.t. yang terbaik.  Allah s.w.t. berfirman: “Sesungguhnya Kami telah menciptakan manusia dalam bentuk yang sebaik-baiknya.” (Surah al-Tin, ayat 4)
Jelaskan bagaimana perkara-perkara di bawah ini dapat membentuk ciri-ciri manusia sebagai ciptaan terbaik:


	
	(a)
	Penghayatan rukun Islam:

	
	
	(i) Solat 

	
	

	
	

	
	[2 markah]

	
	
	(ii) Puasa

	
	

	
	

	
	[2 markah]

	
	

	
	(b)     
	Penghayatan rukun Iman:

	
	
	(i) Percaya kepada Allah s.w.t. dan rasul

	
	

	
	

	
	[2 markah]

	
	
	(ii) Percaya kepada kitab-kitab

	
	

	
	

	
	[2 markah]

	
	
	(iii) Percaya kepada hari akhirat

	
	

	
	

	
	[2 markah]


	3.
	Pergaulan bebas antara lelaki dan perempuan dilarang keras oleh Allah s.w.t. Firman Allah s.w.t.: “Dan janganlah kamu mendekati zina.”

	
	
	

	
	(a)
	Beri dan jelaskan tiga contoh aktiviti yang melibatkan pergaulan bebas yang perlu dielakkan.

	
	

	
	

	
	

	
	

	
	

	
	

	
	

	
	

	
	

	
	

	
	
	[6 markah]

	
	
	

	
	(b)
	Masalah zina dan pengguguran anak berpunca daripada pergaulan bebas.  Nyatakan dua lagi masalah yang timbul akibat pergaulan bebas antara lelaki dan perempuan.

	
	

	
	

	
	

	
	

	
	
	[4 markah]


Bahagian D (20 markah)

Jawab semua soalan berikut.  Tuliskan jawapan kamu di ruang yang disediakan.

	1.
	Pada zaman Rasulullah s.a.w., al-Quran adalah cahaya yang menyinari kegelapan hidup dan ramai yang boleh membaca, menghafal dan mengamalkannya.  Kini al-Quran terdapat di dalam hampir setiap rumah orang Islam tetapi tidak semua orang Islam boleh membacanya.  Ada di antara kita yang boleh membacanya  tetapi tidak semua yang memahami isi kandungannya.
Bagaimana kita dapat menjadikan al-Quran cahaya yang menyinari kegelapan hidup kita?  Bincangkan.
[10 markah]

	

	

	

	

	

	

	

	

	

	

	

	

	

	

	

	

	

	

	

	

	

	

	

	

	2.
	Farid yang masih menuntut telah bekerja secara sambilan.  Asalnya dia bekerja untuk meringankan beban ibu bapanya dalam menampung perbelanjaan persekolahannya.  Namun, sejak akhir-akhir ini, dia lebih banyak membelanjakan wangnya untuk membeli pakaian yang berjenama dan berfoya-foya.
Berdasarkan pengalaman Farid di atas, bincangkan kebaikan dan keburukan bekerja sambilan.
[10 markah]

	

	

	

	

	

	

	

	

	

	

	

	

	

	

	

	

	

	

	

	

	

	

	

	

	

	


SELESAI

